
ACTA DA SESION ORDINARIA CONXUNTA REALIZADA POLAS COMISIONS INFORMATIVAS

PERMANENTES EN DATA 18 DE SETEMBRO DE 2025

COMISION INFORMATIVA DE PRESIDENCIA, SEGURIDADE, URBANISMO, OBRAS, SERVIZOS E
MEDIO AMBIENTE

ROGOS E PREGUNTAS

Rogos de UniénXCambre presentados por escrito

“12.- Na zona de Amil hai un tramo de camifno de dobre sentido onde os vehiculos aparcan facendo moi
dificil o paso, mesmo para un vehiculo particular. Resulta evidente que se tivesen que acceder
vehiculos de emerxencias a situacion poderia ser critica. Ademais, o propio camién de recollida do lixo
as veces ten grandes dificultades para pasar por esa zona. Por iso, roga que se estude a situacion e
que se adopten as medidas necesarias para garantir a seguridade viaria neste punto”.

O Sr. presidente intervén e manifesta que acepta o rogo e di que desconecia que houbera algunha
queixa.

O Sr. presidente concede o uso da palabra ao Sr. Castro Uzal quen, unha vez concedido, manifesta que
agradece a presentacion deste rogo; que foi un rogo que, non con estas palabras pero co mesmo
contexto, presentou o seu grupo no pleno 28 de novembro de 2024 e que aceptou o goberno anterior.

“2°.- Vista a complexidade de acceder as videoactas dos plenos da corporacion local a través da paxina

web do concello, de cara a transparencia, fomentar a confianza e facilitar a participacion cidada , rogo
que os videos dos plenos se aloxen na plataforma dixital de youtube, cumprindo coas obrigas legais,
facilitando a vecifianza o dereito a informacion de xeito axil, tal como se fai noutros concellos”.

O Sr. presidente intervén e manifesta que esta totalmente de acordo que hai que facilitar o acceso a
todas estas videactas aos vecifios; que o departamento de Informatica revisara como se pode mellorar
ao acceso; di que non pode aceptar o rogo na parte a que se refire a que os videos dos plenos se
aloxen na plataforma dixital de youtube e le a alinea 3 do artigo 130 do Regulamento organico
municipal, en relacion coas videoactas que di:

“o videoacta é un documento publico e oficial, rubricado e validado pola persoa titular da Secretaria
Xeral do concello, na sua funcién de fedatario publico. En consecuencia, gardaranse todas as cautelas
respecto do seu manexo e tratamento, e sera recomendable evitar a descarga total ou parcial e a

republicacion, tendo en conta que os principios de transparencia e publicidade se salvagardan
igualmente co mero visionado da parte audiovisual, a cal se atopara a disposicion de todos os cidadans
no sitio oficial municipal sen limite de reproducions. O incumprimento do deber de cautela previsto neste
artigo dara lugar a responsabilidade nos casos nos que o trafico ou difusion do videoacta prexudique a
imaxe ou os intereses corporativos”.

O Sr. presidente concede o uso da palabra ao Sr. Carballada Rodriguez quen, unha vez concedido,
manifesta que é absurdo; que nos tempos que corren é inexplicable para a cidadania que despois de
trinta minutos ou unha hora despois do pleno non poida estar subida a gravacion nunha plataforma; que
outra cousa é a videoacta.

Rogo do UnionXCambre presentado oralmente

- Roga que se responda aos escritos presentados por Rexistro polos vecifios, polas empresas e polas
asociaciéns en tempo e forma, dado que lle chegan queixas de que non se responden.

Rogos do Bloque Nacionalista Galego presentados por escrito

“12.- Diante do anuncio do Ministerio de Transportes de Comunicacions do estudo para a posta en
marcha o tren de cercanias, en contestacion o noso deputado Nestor Rego do BNG no congreso dos
deputados en Madrid, estamos no tempo de tomar medidas cara a coordinar coas outras
administracions e concellos directamente afectados na nosa area metropolitana.

Debemos pois iniciar contactos na demanda dos nosos apeadoiros e a sua ubicacién, asi pois:

Solicitan que por parte do concello se leven a cabo iniciativas tendo en conta as nosas necesidades sen
que exista ningun perxuizo a vecifianza. Asi mesmo, que se lles dea traslado dos actos previstos e que
se lles informe axeitadamente”.

O Sr. presidente intervén e manifesta que esta totalmente de acordo coa peticidn, polo que acepta o
rogo.

“2°.- Seguen sen que se lles dea traslado das comunicacions feitas as demais administraciéons sobre
rogos que o BNG presentou nas distintas sesions plenarias. Algo ao que vostedes se comprometeron.
Unha vez mais, e con menos paciencia, solicitan que se revisen eses compromisos e que se lles
trasladen os comunicados feitos & maior brevidade”.

O Sr. presidente intervén e manifesta que ten razén e pide desculpas.

“3%.- O asunto das marquesifnas referido ao seu mantemento, limpeza, reposicién, etc., para o seu
debido uso, segue sen arranxarse.

Solicitan que diante da chegada de choivas propias da estacion, se dea solucion, a un servizo tan
basico para a xente que ten que estar a usalas sen as debidas condiciéns”.

O Sr. presidente intervén e manifesta que acepta o rogo.

“4°.- No lugar de Carballas direccion a Armental, perto da nave pechada, hai unha marquesifia que se
pode considerar indigna polo seu estado, cheo de silvas e impracticable.

Solicitan que para que se poida usar con seguridade se proceda a sua roza e adecentamento”.

O Sr. presidente intervén e manifesta que acepta o rogo; que xa se deron indicacions para a sua
comprobacion e limpeza.

“5%.- Na praza de Manuel Lugris o parque infantil esta nun estado que non é o idéneo para as crianzas
e, diante da queixa vecinal, dende o concello se lles contestou que habia outros en peor estado. Resulta
indignante esa resposta, cando cada parque debe ter os coidados necesarios, independentemente de
como estea o resto.

Solicitan que se revise e que se arranxe”.
O Sr. presidente intervén e di que acepta o rogo.

O Sr. presidente concede o uso da palabra ao Sr. Castro Uzal quen, unha vez concedido, manifesta que
nese parque hai que tomar algunha medida mais que arranxalo, dado que se esta a utilizar de xeito
indebido.

O Sr. presidente manifesta que estudaran se se pode adoptar algunha medida ao respecto.

“6°.- No parterre divisorio da Costa da Tapia, chegando & rotonda que esta a caron da rua Estanque,
algun dos arbustos medraron impedindo a boa vision para conducir e tomar ben a devandita rotonda.

Solicitan que se revise e que se recorten as especies que impidan a boa conducion”.

O Sr. presidente intervén e manifesta que acepta o rogo.

Preguntas de UnionXCambre presentadas por escrito

“12.- Cando ten previsto o goberno realizar as rozas nos camifios municipais, dado que nalguns a
maleza impide practicamente a circulacién de vehiculos?”.

O Sr. presidente intervén e manifesta que comezan coas rozas a finais do mes de setembro.

“22.- A pista da deportiva da Ria atépase en mal estado, cando pensan adxudicar a obra que quedou
en licitacion no mes de abril?.



CONCELLO DE
CAMBRE

R.E.L. 01150177

O Sr. presidente intervén e manifesta que esta mana tivo lugar a mesa de contratacion e que se lle vai
requirir unha documentacién actualizada a empresa.

“32.- Tras a recollida do rogo de estudar as causas polas que a fonde da Pitona, en Brexo Lema, non
flue auga polo cano. Cales foron os resultados dese estudo? Se vai acometer unha pronta actuacion
para darlle solucién?.

O Sr. presidente intervén e manifesta que ainda non foi posible facer un estudo e que si se fixo unha
comprobacion.

“42 - Visto que as estradas municipais estan cheas de carteis das festas e mesmo de anuncios de

vodas, que unha vez colocados, ninguen retira, que pretende facer o goberno ao respecto?”.

O Sr. presidente intervén e manifesta que se recordara as comisions de festas, aos grupos, as
asociacions que retiren os carteis; di que normalmente o fan.

O Sr. Gonzalez Leirés intervén e manifesta que hai unha ordenanza que impide colocar carteis; que non
e retiralos.

Preguntas do Bloque Nacionalista Galego presentadas por escrito

“12.- O burato fronte ao centro de saude do Temple, a dia da presentacién desta pregunta, segue sen
arranxo. A que esperan para facelo?”.

O Sr. presidente intervén e manifesta que estan pendentes de que a brigada reciba o material.

O Sr. presidente concede o uso da palabra & Sra. Prieto Lamas quen, unha vez concedido, manifesta
gue non entende a resposta do Sr. presidente.

“22.- A quen corresponde o mantemento da rotonda do Seixal?. Esta sen rozar e, cando menos, unha
arbore impide a vision para o xiro subindo da Costa da Tapia”.

O Sr. presidente intervén e manifesta que xa deu aviso para que se limpe; que se fixeron
comprobacions para cofiecer o titular e quen é o responsable de facer a limpeza e di que é o concello.
“32.- Dos proxectos do POS aprobados e ainda non executados, cal é a calendarizacion deles?”.

O Sr. presidente intervén e manifesta que remitira a calendarizacion por correo; que deu instrucions a
obras para que recolla esta informacion completa e podela remitir.

A Sra. Prieto Miramontes pregunta & maior brevidade?; ao que o Sr. presidente contesta que por
suposto.

A Sra. Prieto Miramontes solicita expresamente que conste en acta.
Preguntas do BNG presentadas oralmente
- Nun anaco da estrada paralela que pertence & AP9, en Cecebre, a altura do Bar Boutureira, que se

amane co material de Obras e Servizos e que se reclame ao responsable que é Audasa.

O Sr. presidente concede o0 uso da palabra ao Sr. Carballada Rodriguez quen, unha vez concedido,
formula a seguinte pregunta oral:

- Se Burger Fest pagou algun tipo de taxa municipal pola publicidade que instalou en varias vias
publicas do concello de Cambre.

O Sr. presidente intervén e manifesta que se dara resposta por correo.

COMISION INFORMATIVA DE ECONOMIA, FACENDA, CONTRATACION, REXIME INTERIOR E
DESENVOLVEMENTO ECONOMICO

ROGOS E PREGUNTAS

Rogos de UniénXCambre presentados por escrito

“12.- Roga que se asine o convenio con Sementeira & maior brevidade posible”.

O Sr. presidente concede o uso da palabra & Sra. Espifieira Galan quen, unha vez concedido, manifesta
qgue non pode garantir que sexa a maior brevidade posible, dado que depende de informes técnicos,
ainda que é unha prioridade do goberno.

O Sr. presidente concede o uso da palabra & Sra. Prieto Miramontes quen, unha vez concedido,
manifesta que se lles dixo no mes de setembro, setembro estd rematado; di que quere que conste en

acta que este compromiso por parte do goberno estaba para o mes de setembro; que esixe que se
cumpra o compromiso por parte do goberno municipal en canto aos prazos: mes de setembro.

O Sr. presidente intervén e manifesta que se intentara dar a maior celeridade posible.

“22.- O goberno dixo a varias entidades que neste mes de setembro ian pagar as subvencions e
convenios de anualidades anteriores que estan pendentes, rogan que se efectuen o seu pagamento a
maior brevidade posible”.

O Sr. presidente intervén e manifesta que dende o goberno non se dixo a ningunha entidade que no
mes de setembro se lle fora a pagar ningunha subvencion ou convenio; se houbo algun tipo de
malentendido con algunha entidade di que non ten inconveniente en aclaralo coa entidade
correspondente.

O Sr. presidente concede o uso da palabra & Sra. Pan Lesta quen, unha vez concedido, pregunta se
entdn non se acepta o rogo.

O Sr. presidente intervén e manifesta que segundo o texto do rogo, non se acepta, dado que como dixo,
non se dixo a ningunha entidade que no mes de setembro se lle fora a pagar ningunha subvencién ou
convenio; se houbo algun tipo de malentendido con algunha entidade di que non ten inconveniente en
aclaralo coa entidade correspondente.

O Sr. presidente concede o uso da palabra ao Sr. Mallo Castro quen, unha vez concedido, manifesta,
para que lle quede claro, que o goberno afirma que nunca dixo as entidades que ia pagar os convenios
de subvenciéns no mes de setembro.

A Sra. Pan Lesta solicita que conste en acta.

Igualmente, o Sr. presidente solicita que conste en acta que no houbo esa informacion por parte do
goberno; que se alguén o comunicou ou entendeu mal se aclarara; que outra cousa € o caso das
ANPAS; que unha cousa € que se asinen 0s convenios e outra que se paguen.

O Sr. presidente concede o uso da palabra a Sra. Lauda Fernandez quen, unha vez concedido,
pregunta que se non quedaron que as ANPAS se lles pagaria no mes de xullo ou agosto; ao que o Sr.
presidente manifesta que nunca.

“3°.- Durante o goberno de UxC foron moitos os informes das habilitadas nacionais nas que se sinalaba
que a falta dun plan de contratacion era unha deficiencia a rectificar. Roga ao goberno do Partido
Popular que publiqgue o seu plan de contratacion para este ano, entendendo que non se esta a asumir o
aprobado por Resolucion da Alcaldia polo anterior goberno”.

O Sr. presidente intervén e manifesta que se esta a elaborar e actualizar o plan de contratacion e cando
estea se publicara; di que acepta o rogo.

Preguntas de UniénXCambre presentadas por escrito

“12.- Por que non se adxudican as obras do POS que deixou en licitacion o goberno de UnionxCambre
en abril?”.

O Sr. presidente intervén e manifesta que esta mana tiveron mesas de contratacion dalgunha das obras
gue estaban pendentes, como é a da obra do entorno do apeadoiro de Cecebre ou a pista deportiva do
Temple e que continuaran coa tramitaciéon dos expedientes.

“22.- No mes de abril, o anterior goberno de UxC deixara preparado un tribunal para dotar de novos
membros a Proteccion Civil. O PP rexeitou ese tribunal e anunciou que estaba a crear un novo. Queren
saber en que punto esta este proceso porque a dia de hoxe o Departamento de Proteccion Civil conta
s6 con duas persoas para atender o servizo e esta situacion é insostible e irresponsable?”.

O Sr. presidente intervén e aclara que esta situacién é herdada do goberno anterior; que ten toda a
razén; que € necesario incorporar canto antes persoal a Proteccién Civil; que se enviaron
comunicacions a varios concellos para participar no tribunal e que esta pendente das contestacions.

“32.- O 30 de xullo de 2025 publicouse no Diario Oficial de Galicia a orde pola que se convocan
subvencions dirixidas as entidades locais para programas de inclusién social cun prazo de solicitudes
aberto do 20 de agosto ao 22 de setembro. Queren saber se 0 goberno esta traballando para acollerse
a estas axudas tan importantes e necesarias para o municipio?”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que si.

“42 - O 26 de xuno de 2025 aprobouse a modificacion do acordo regulador das condicions de traballo
para establecer a xornada laboral de 35 horas. A interventora municipal emitiu un informe no que
advertia que con esa reducion de xornada, todas as horas extraordinarias pasarian a estar suxeitas a
reparo suspensivo. Como pensa o0 goberno hacer fronte a todas esas horas extraordinarias que alguns
funcionarios teran que realizar nos eventos de fin de semana?”.

O Sr. presidente intervén e manifesta que se algun funcionario realiza horas extraordinarias se lle
compensara con tempo, segundo as necesidades do servizo.

“52.- Cando se vai asinar o convenio interadministrativo co Concello de Culleredo para poder traer de ali
persoal?”.

O Sr. presidente intervén e manifesta que este convenio estd pendente de tramitarse no departamento
de Intervencion do Concello de Culleredo; di que non houbo ningun avance.

Preguntas do Bloque Nacionalista Galego presentadas por escrito

“12.- Saben que se fixeron contratacions novas de persoal. Poden explicar polo miudo, de cantos postos
€ a que departamentos estan adscritos?”.

O Sr. presidente intervén e manifesta que o dia 21 de agosto se remitiu un correo no que constan as
incorporacions feitas e as previstas; di que nos ultimos dias se incorporaron un enxefieiro de obra
publica e un xefe de unidade de Réxime Interior para cubrir unha baixa.

O Sr. presidente concede o uso da palabra a Sra. Prieto Miramontes quen, unha vez concedido,
manifesta que a segunda pregunta xa esta contestada.

“32.- Houbo, cando menos, unha xubilacién na brigada de obras e segundo tefien entendido en pouco
habera outra. Esta previsto sacar esas prazas?”.

O Sr. presidente intervén e manifesta que o obxectivo deste goberno & cubrir todas as baixas e
vacantes posibles; di que en canto tefian algunha novidade respecto deste caso, enviara un correo.

COMISION INFORMATIVA DE SERVIZOS SOCIAIS, EDUCACION, CULTURA, MOVEMENTO
ASOCIATIVO, TURISMO, PATRIMONIO, SANIDADE, DEPORTES E XUVENTUDE

ROGOS E PREGUNTAS

Rogos de UniénXCambre presentados por escrito

“1°.- Queren mostrar a sua ledicia porque finalmente a Xunta acceda ao arranxo das necesidades da
escola infantil da Barcala, algo ao que non accederon durante o goberno de UxC trala reunion mantida
en Santiago, onde si accederon a atender as melloras que precisaba a escola infantil do Temple. Dito
isto, e vendo a boa sintonia que o goberno actual ten coa Xunta de Galicia en relacidon coas escolas
infantis. Rogan que non esquezan o arranxo das humidades da zona de profesorado, tema moi grave
por salubridade do cal non se preocupou ninguen na visita publicitada por este goberno co xerente do
Consorcio”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que acepta o rogo; di que se esta pendente da cuberta por parte do consorcio.

“2°.- Tendo cofiecemento de danos nalgunha das casetas de “biblioteca na rua”. Rogan que se faga
unha revision delas e que se amafien os desperfectos detectados”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que acepta o rogo.

“3%.- A difusion da programacion cultural en Cambre segue a ser pobre e insuficiente, xerando
desconcerto entre vecifias, veciios e entidades culturais que non saben con tempo nin certeza cal é a
oferta disponible. Non é de recibo que, a estas alturas, actividades que deberian ser motivo de orgullo
colectivo sexan cofiecidas s6 por uns poucos. Compre lembrar que, pese ao avance da tecnoloxia, non
toda a poboacién manexa Internet nin redes sociais; deixar a comunicacién reducida unicamente a
estes medios significa excluir a unha parte da cidadania. A cultura debe ser accesible a todos, non s6 a
quen esta conectado.

Por todo isto, rogan ao goberno municipal que presente de maneira publica, clara e verificable a sua
estratexia de comunicacion cultural, detallando en que canles se difundira, con que periodicidade e en
que prazos estara operativa, para garantir que a veciianza reciba con antelacion suficiente a
informacion e poida participar activamente”.

O Sr. presidente intervén e manifesta que non acepta o rogo; pero di que esta totalmente de acordo que
hai que hai que mellorar esa difusién, repetilo mais veces, incluso nas redes sociais cando vai a ter
lugar un evento, pofier carteis nos centros municipais, locais sociais.

A Sra. Varela Germade intervén e pregunta por que non acepta o rogo; ao que o Sr. Vazquez Pérez
manifesta que o rogo pide especificamente ao goberno municipal que presente de maneira publica,
clara e verificable a sua estratexia de comunicacion cultural, e di que non acepta o rogo neste sentido;
pero que se buscara mellorar a forma de comunicar aos vecifios 0os eventos que haxa no concello.

A Sra. Varela Germade intervén e pregunta en que prazo; ao que o Sr. Vazquez Pérez manifesta que
nas préximas semanas, di un prazo aceptable para poder abordar e organizar.

A Sra. Varela Germade solicita que conste en acta que o Sr. presidente di que nas vindeiras semanas
melloraran a difusién dos eventos culturais, que non sexa so en redes sociais.

O Sr. presidente concede o uso da palabra a Sra. Prieto Miramontes quen, unha vez concedido,
manifesta que o feito de que quede excluida a xente non dixitalizada lle parece un feito moi grave; que a
peticion presentada por UnionXCambre lle parece moi xusta e razoable e di que non aceptar o rogo lle
parece un erro.

O Sr. presidente intervén e manifesta que, respecto das publicaciéns, comprobara e revisara todo isto.

O Sr. presidente concede o uso da palabra & Sra. Diaz Baldomir quen, unha vez concedido, quere
puntualizar que a corporacion debe ter axenda e non a ten; o Sr. presidente intervén e di que o
comprobara e corrixira de xeito inmediato.

O Sr. presidente concede o uso da palabra ao Sr. Barrientos Morales quen, unha vez concedido,
manifesta que a el lle gustaria, cando menos para el, que fora en galego.

“4° - Na actualidade, a Biblioteca Central Maria Pita de Cambre presenta diversas pintadas e sinais de
deterioro visibles, en particular no muro situado baixo a varanda metalica e no entablillado de madeira
da entrada principal. Esta situacion transmite unha imaxe de abandono e desleixo, impropia dun espazo
cultural de referencia no noso concello. Por todo isto, rogan ao goberno municipal que adopte de
inmediato as medidas necesarias para limpar as pintadas e reparar os elementos deteriorados,
indicando un prazo concreto para a sua execucion, de maneira que a vecifanza saiba con claridade
cando estara resolta esta situacion”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que se deu aviso a brigada; que son conscientes das reparacions e da limpeza; que respecto dos
prazos, di que o prazo é dificil de concretar.

A seguir, a Sra. Varela Germade solicita que conste en acta que a Sra. Espifieira Galan manifesta que
lles envien un correo cando estea arranxado.

O Sr. presidente concede o uso da palabra a Sra. Prieto Miramontes quen, unha vez concedido,
manifesta que esta biblioteca non ideal a sua situacién por moitos motivos, a casa ao lado en estado de
abandono exterior € un lavadoiro que hai que limpar; que o aspecto que da é un pouco penoso.

Rogo de UniénXCambre presentado oralmente

- O mural da Barcala, onde o Eroski, hai uns meses que apareceu pintado cunhas esvasticas, se se
pode reparar.

Preguntas de UnionXCambre presentadas por escrito

“12.- En relacion coas actividades socioculturais do noso concello, preguntan ao goberno municipal: Cal
€ a prevision para o inicio da nova temporada sociocultural no que atinxe tanto as datas como as
actividades que se poran a disposicién da vecinanza?”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que a partir de outubro.

A Sra. Varela Germade pregunta que data concreta de outubro; ao que a Sra. Espifieira Galan
manifesta que non o pode precisar.

“32.- Nas comisions celebradas no mes de agosto, o responsable da area de Cultura asegurou que Villa
Concepcidn reanudaria a sua actividade no mes de setembro. Porén, a instalacién continda pechada. A
explicacién deste peche foi trasladada pola persoa de confianza da area de Cultura, indicando como
motivo unha avaria na bomba da auga. Ante a constatacion de que existen persoas pendentes de
resposta para a realizacion de exposicions neste espazo cultural, preguntan ao goberno municipal
cando vai reabrir Villa Concepcion e reanudarse a sua programacion cultural?”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que estan pendentes dun orzamento de Eulen para reparar esta bomba.

“42.- Por que non estivo representado o goberno na entrega de premios de ciclismo da proba que se
celebrou en Cambre o pasado 7 de setembro?”.

O Sr. presidente concede o uso da palabra ao Sr. Lamela Vazquez quen, unha vez concedido manifesta
que por non avisar en tempo e forma.

O Sr. presidente intervén e manifesta que avisaron a ultima hora; que tifian outros eventos programados
€ que non puideron asistir; a Sra. Espifieira Galan di que se intentou asistir.

O Sr. Barrientos Morales di que lle consta, dado que el estivo ali, que non habia persoal de Proteccion
Civil, nin conserxes.

“52.- Dado xa o comezo do curso escolar, iniciadas as clases do alumnado e en previsién do tempo de
choivas cara o inverno, preguntan se se reparou a filtracién na aula infantil do colexio do Graxal?”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que estan mirando o problema e di que hai que ter unha solucién inmediata.

Pregunta de UniénXCambre presentada oralmente

- E certo que a open science deste ano non conta con servizo de bus?.

O Sr. presidente intervén e manifesta que se contestara por correo.

Preguntas do Bloque Nacionalista Galego presentadas por escrito

“12.- Tiveron xa a xuntanza coa fundacion Wenceslao Fernandez Flérez?. Con que resultado?”.

O Sr. presidente concede o uso da palabra a Sra. Espifieira Galan quen, unha vez concedido, manifesta

que tefien a xuntanza o venres, dia 19, as 12.00 horas.

“22.- Estan no inicio das distintas actividades culturais. Cando comezan de novo os clubes de lectura?”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que non pode dar unha data concreta, porque hai que dotar de crédito.

A Sra. Prieto Miramontes intervén e di que non é verdade; que a cantidade se pode detraer doutras
partidas.

O Sr. presidente intervén e manifesta que se intentara buscar unha solucién.

“32.- En que punto esta para a sua solucion o das colonias felinas?”.

O Sr. presidente concede o uso da palabra ao Sr. Lamela Vazquez quen, unha vez concedido,
manifesta que quedou coa voceira esta semana para buscar unha solucién e di que lle comunicara o
que se acorde ao respecto.

“42.- Saben que os/as usuarios/as de axuda no fogar non se lles esta pasando o cobro os recibos dende
primeiro de ano. Cal é o motivo?”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que solicitou informacion a Servizos Sociais que lle comunicaron que se remitiron entre 0 26 de maio e
0 3 xufio a remesa correspondente de xaneiro a maio de 2025; que houbo unha baixa; que houbo unha
carga de traballo que imposibilitou xestionar estas facturas; que se solucionara.

A Sra. Prieto Miramontes intervén e pregunta a dia de hoxe seguen sen pasarse 0s recibos aos/as
usuarios/as, se isto € asi; ao que a Sra. Espifieira Galan responde que si.

“52.- Cal é o nivel de satisfaccion do servizo de axuda no fogar nesta nova etapa?. Cal € o numero de
queixas recibidas polos/as usuarios/as?”.

O Sr. presidente concede o uso da palabra & Sra. Espifieira Galan quen, unha vez concedido, manifesta
que se presentaron duas queixas porque se marchou unha traballadora social no mes de xuio; catorce
queixas dunha mesma persoa; unha queixa porque non estaba de acordo co horario que se lle
concedeu e outra queixa dun usuario porque non estaba de acordo coa auxiliar que se lle concedeu.

A Sra. Espifieira Galan continda a dicir que, respecto do nivel de satisfaccion, estan pendentes dado
gue é outra empresa e agarda que mellore a situacion.

Pregunta do Bloque Nacionalista Galego presentada oralmente

- Cal é o total do custo da Open Science, con todo.

O Sr. presidente intervén e manifesta que contestara esta informacion por correo.

A seguir, o Sr. presidente concede o uso da palabra & Sra. Pan Lesta quen, unha vez concedido,
manifesta que se estan a facer moitas preguntas e rogos orais dos que se vai a dar contestacion via
email; que o Regulamento organico municipal establece que as preguntas e 0s rogos orais se contesten
na seguinte sesion; que solicita que se cumpra o que di o regulamento, mais que nada para que conste
en acta esas respostas.

13



